
NJOFTIM PËR MEDIA 
 

USAID përkrahë procedurën e thjeshtëzuar për regjistrimin e të punësuarve 
 
USAID ndihmoi Agjencinë për Punësim (APRM) në zhvillimin dhe zbatimin e një aplikacioni e-
Qeveria i cili mundëson që ndërmarrjet në Maqedoni të regjistrojnë në mënyrë elektronike 
punësimet e reja, ose të bëjnë çregjistrimin e punëtorëve që lënë punën, duke kursyer kohën 
dhe të hollat e ndërmarrjeve. Nga ky proces on-line do të përfitojnë  në veçanti ndërmarrjet me 
lëvizje të shumta të stafit punues, për shembull  ndërmarrjet të cilat punësojnë punëtorë sezonal 
ose të cilat ofrojnë shërbime për punësime. Sistemi është në dispozicion në adresën e internetit 
https://www.avrm.gov.mk/PrijavaOdjava 
 
“TIK (Teknologjia e Informacionit dhe Komunikimit) sjellë efikasitet dhe transparencë në tregun e 
punës. Me ndihmën e projektit për e-Qeveri të USAID-it ne kemi zbatuar me sukses një sistem 
elektronik për rekrutim për nëpunësit civil që aktualisht përdoret nga 90% e kandidatëve. Në 
mënyrë të ngjashme, aktiviteti për Mjedis Afarist i USAID-it krijoi një ueb-faqe e cila lehtëson 
kontaktet mes kërkuesve për punë dhe punëdhënësve potencial. Javën e kaluar Projekti ynë 
për Konkurrencë prezantoi një mjet interneti i cili bën lidhjen mes studentëve që kërkojnë punë 
për praktikantë dhe vende pune me të gjitha ndërmarrjet e interesuara.  Të gjitha këto 
përpjekje, duke përdorur teknologjinë informative, janë të drejtuara në ndërtimin e proceseve 
që kursejnë kohë e të holla, e të cilat përforcojnë mjedisin e punës”, tha Filip Riker, Ambasador i 
SHBA në Maqedoni. “Jam krenar që ndihma e SHBA-ve Maqedonisë edhe njëherë po 
kontribuon në përmirësimin e mjedisit afarist në Maqedoni në një mënyrë shumë të ndjeshme. 
Ne kemi të njëjtat qëllime, të rrisim investimet dhe të stimulojmë rritjen dhe krijimin e vendeve të 
punës”.  
 
Ky aplikacion do të ndihmojë për zhvendosjen e punëve nga ekonomia “gri” në ekonominë 
formale, duke inkurajuar afarizmat të bëjnë regjistrimin e punëtorëve të përkohshëm, me 
honorar dhe atyre sezonal. Një sistem më efikas për regjistrim të punëtorëve do të përforcojë 
aftësinë e qeverisë të bën grumbullimin dhe analizimin e statistikave të punës me qëllim që të 
parashikojë trendin e mungesës dhe kërkesës në tregun e punës. Ky aplikacion është pjesë 
integrale e përpjekjeve të përgjithshme të Qeverisë së Maqedonisë për të reformuar sektorin e 
saj të punës dhe për të zvogëluar papunësinë në vend.  
 
SHËNIME PËR BOTUESIT: 
Populli amerikan përmes USAID-it ka investuar afër 500 milion dollarë në Maqedoni që prej vitit 
1993. USAID bën implementimin e projekteve të cilat rrisin investimet, krijojnë vende pune, 
zvogëlojnë korrupsionin dhe përmirësojnë cilësinë e arsimit në Maqedoni. Këto iniciativa 
përkrahin tranzicionin  e Maqedonisë në një demokraci të qëndrueshme dhe integrimin e saj të 
suksesshëm në Unionin Evropian. USAID siguron asistencë ekonomike dhe humanitare në më 
shumë se 100 shtete. Për më shumë informacione ju lutemi të vizitoni 
http://macedonia.usaid.gov. Projekti i USAID-it për e-Qeveri i ndihmon Qeverisë së Maqedonisë 
dhe institucioneve të saj të rritë efikasitetin dhe transparencën duke përdorë teknologjinë e 
informacionit dhe komunikimit, e kështu duke i ndihmuar Maqedonisë të bëhet më tërheqëse 
për investitorët e mundshëm. Për më shumë informacione ju lutemi të vizitoni www.eGov.org.mk. 


